
NGULU ERUKAUNERE ACERTIFIKEIT/ AKITEYENUNET 
NGINA ANGALUP KA EBUKU (CCO)

Tolem ngabaruwai angalup ngauni anapis 
angina eweikinit ngalup alo distrikit kori alo 
buku kon. Kileleb ido kiwaak ngipichai ngiuni.

Etachi nait itunganan ngini iitanit ngalup ngisilinga 
ngalipoi ngakan (5000).kan torukaw areceipt, esei 
kaacamunet kiimak echairman ikotere kitoduw atemar 
etacit itunganan ngisilinga.

Kinyaka abaruwa angalup neni angolo epolokinit 
arionget angalup alo area kon.

Akisitiya abaruwa ngina angikanikomuon (9) 
elosete ngulu epolokinito ngakiro angalup 
anakibois ana edapanakinio ngakaritasia neni 
eyauneta ngitunga dadang aloparish kan 
ngalup nguna iitanit itunganan akigel eringa 
nyelunyara ngarwa ngatomon angiomwon.

Kikooba nait ngakaritasia (nguna ka 
ngapomwo apei (1), ngikanikowon (9), ka 
ngina angatomonyarei angiwuni (23) ka 
eripot ngolo ka-aripiripiere ngalup) napis 
ngina epolokinit ngalup alo disturikit 
adaadang.

Epedori nait atukot ngina epolokinit ngalup akingir 
kori acamun akaritasi ngina ilelebit iyong ka 
akikobar apei karitas ka acamunet neni ka itungana 
angina ingadai ngakaritasia angalup.

Ilelebi nait inges lookitaabo ka ngakaritasio ngarei 
nguna itoodiwunito ebe nguna kon ngalup.       
Enyarawo nait ngini ilelebit ngakaritasio angalup 
kicemak esei idio nait kicemak ekingadan dang.

Iyakiyaro nait ngakaritasia ngarei neni 
ka ekaran angalup alodistrikit torapak ka 
kinyaka neni angolo ingadai, kingada lo 
registry angakaritasia angalup ke-ebuku.

Enyarao nait itunganan ngini ilelebit 
ngakaritasio abunore akitac ngisilinga 
ngalipio ngakan (5000) losabukaunti/ 
subcounty.

Ikobunoi nait akaritas ngina itooduinit atemar ngalup ka ebuku nu.

Kelunyar ngarwa ngatomon angiomon, elosete ngulu 
epolokinito ngalup alokitela alongo aanyun ka adupanakin 
ngikito kitodiw ngikukorin, ngapedorosio nguna ka erot 
ilelebete nait ikes ngapomwo ngauni alotoma a pom ngina 
angtomoniyarei angauni (23), ka aramun amap ngina 
iwakiniti anamba ngolo ileere. Toesikinai nait apei kopi ka 
itungana ngini iitanit ngalup.

5 Elosete nait ngulu angalup akitemonokin eripot ka 
nguna iitana totupai, ka ngapedorosio angaberu, 
ngitunga ngulu emam nyenangito ngikaru ngitomon 
angikanikauni, ka ngikangwalak keyakasi kan ngalup.

